
Síða 6-7

baksíðan

menn á motorsúkklu:

Vón 
hóast 
kynsligan ágang

s3-5

– Teir eru kraftigir og sterkir, men so hava teir eina lítla bamsu 

við eisini, sum vísur á, at teir eisini eru bleytir, sigur Gvøð bjørt 

West, leiðari og ráðgevi í Kris, um teir fýra motor súkkl ar ar nar 

úr Noregi, sum hava vitjað í Føroyum og varpað ljós á kyns ligan 

ágang seinastu dagarnar

Landgrunnurin:Nógv hýsa og nebbasild s15

Bakkafrost:
Tamarhald á lúsini s14

Effodeildin:
Nú gongur 

HB best
Upptakt

s14-15

Les meira á miklagardur.fo

Eg angri mína 
fostur­tøku

AnjA W. Djurhuus:

– Hóast eg fleiri ferðir segði frá, at eg hevði broytt meining, bleiv 

hetta ikki tikið til eftirtektar á Landssjúkrahúsinum, sig ur Anja 

Wenningstedt Djurhuus, sum angrar at hon fekk fosturtøku  s4-5

...í farnu viku

Vaktarskiftið hevur 
verið á Stella Maris 
barnagarði í Havn

Hósdagin var hátíðarløta í 
Stellu Maris barnagarðinum 
í Havn, tá Kristina Eldevig 

legði frá sær. Umboð fyri komm­
ununa og starvsfólk søgdu Kristinu 
takk og farvæl, samstundis fingu 
tey høvið at heilsa upp á nýggja 
leiðaran, Tóru Højgaard Joensen.

Við hátíðarhaldið helt Annika 
Olsen, borgarstjóri, røðu, har hon 
millum annað segði, at á summum 
ansingarstovnum eru nøvn, sum 
festa seg. 

– Sigur ein Blákollan, Summar­
dáin, Smærustova og Sólareygað, 
so veit hvørt mansbarn í Havnini, 
at vit tosa um Stellu Maris. Hetta 
deiliga staðið mitt í tí heila, stutt 
frá Viðarlund, miðbýi, Vágsbotni og 
Gundadali.

Hon greiddi frá, at Kristina 
Eldevig hevður verið ímyndin av 
stovninum, har hon byrjaði í starvi í 
1992 og har hon hevur verið leiðari 
síðstu 15 árini.

– Tú er ein av 68-ættarliðnum. 
Ein av teimum, sum var 18 ára 
gomul í 1968 sum lurtaði eftir 
Jim Reeves og enskum poppi. Eg 
havi fingið at vita frá onkrum av 

tínum javnaldrum, at tú vaks upp 
við einum beini í tí, sum 68-ætt­
arliðið var upptikið av, og hinum 
beininum væl plantaðum í gamla 
bóndasamfelagnum, segði borg­
arstjórin.

– Mamma tín var av bóndaætt 
í Hornabø. Tit vóru nógv systkin í 
Fuglafirði, tit høvdu seyð og neyt 
og ein vinkona sigur seg minnast 
hugnan, tá tit í barnaárunum flettu 
á køksgólvinum. Hon segði annars, 

at »Stina«, sum tey kallaðu teg, var 
eitt sera friðarligt barn.

– Eitt sindur av einum ævintýr­
ara hevur tú eisini verið og hevur 
víðkað tær sjónarringin við at ferð­
ast nógv. Sum ung vart tú eisini í 
kibbutz. So tú vart tilkomin, áðrenn 
tú aftur fór á skúlabonk. 

– Vit hava gjørt okkum tann 
ómak at fritta tíni starvsfólk, og 
har er ongin slingur í valsinum: Álít­
andi, erlig, pliktuppfyllandi, ruddi­

lig, ordilig, blíð og fyrikomandi - og 
so møtir tú til tíðina eisini! Eisini 
verður sagt, at tú hevur gingið sera 
høgt uppí at kenna øll, bæði børn, 
foreldur og familju. Sjálv ert tú so 
sera familjukær, so hesin áhugi 
kemur kanska av sær sjálvum. 

– Og so ert tú eisini sera áhugað 
í mentan og samfelagsviðurskiftum 
og áhugað í ítrótti. 

– Hetta er eitt langt tíðarskeið, 
tú hevur virkað fyri sama arbeiðs­
gevara. Og tað fær okkum ikki at 
ivast í, at tú hevur trivist í starvi­
num. Starvsfólk sum tú eru ein 
fongur fyri kommununa, tí trúføst 
starvsfólk við so mongum og 
drúgvum royndum hanga ikki á 
trøunum.

– Eg fari tí at takka tær hjarta­
liga fyri trúfasta tænastu og ynskja 
tær bestu eydnu framyvir, segði 
Annika Olsen at enda, áðrenn hon 
handaði blómur frá Tórshavnar 
kommunu.

Víðari segði borgarstjórin, at nú 
Kristina leggur frá sær er nýggjur 
leiðari settur frá 1. september at 
rokna. So meðan vit siga Kristinu 
farvæl, so siga vit vælkomin til Tóru 
Højgaard Joensen, ið verður nýggjur 
leiðari á Stellu Maris. Og Tóra fekk 
eisini blómur við ynskjum um blíðan 
byr í starvinum.

Miðlahúsið

Kristina fer og Tóra nýggjur 
leiðari á Stella Maris barnagarði

Nýggi apotekarin 
á Tjaldurs Apoteki 
hevur starvast 
har í 20 ár

Nýggi apotekarin á Tjaldurs 
Apoteki, Petur Oluf Joensen, 
er útbúgvin farmaseut­

ur í 1997 frá universitetinum í 
Keypmannahavn – og hann hevur 
starvast á Tjaldurs Apoteki øll árini, 
síðani hann bleiv liðugur. 

Petur Oluf Joensen hevur  tikið 
fleiri eftirútbúgvingar og hevur 
seinastu tíðina verið í gongd við 

diplomútbúgving í leiðslu á Føroya  
Handilsskúla, sum hann verður lið­
ugur við í heyst. 

Í 1998 gjørdist hann deildar­
leiðari, og hann hevur verið fyribils­
settur apotekari á Tjaldurs apoteki í 
fleiri umførum. 

– Hann hevur øll hesi árini víst í 
verki, at hann er væl skikkaður sum 
deildarleiðari, eins og er skikk­
aður at standa fyri rakstrinum av 
Tjaldurs apoteki. Sum partur av 
leiðsluni í Tjaldurs Apoteki hevur 
hann verið partur av eini áhald­
andi menning av apotekinum, og 
hevur hann tískil drúgvar royndir 
við starvsfólkaleiðslu, broyting­

arleiðslu og verkætlanarleiðslu, 
skrivar Hjalti Gunnarsstein, lands­
apotekari í tíðindaskrivi.

Petur Oluf hevur saman við 
leiðsluni staðið á odda fyri at menna 
góðskustýringina, arbeiðsgongdir 
og nýggjar tænastur á Tjaldurs 
apoteki, umframt at hann eisini 
hevur arbeitt við strategi fyri apo­
teksverkið. 

Petur Oluf Joensen er 48 ár, 
giftur og eigur trý børn – og býr í 
Hoyvík.

Hann er uppvaksin á Tvøroyri. 
Petur Oluf tekur við starvinum 1. 
september.

Petur Oluf Joensen nýggjur 
apotekari á Tjaldurs Apoteki

Kristina Eldevig hevur lagt frá sær sum leiðari í Stella Maris 
barnagarði í Havn. Nýggjur leiðari er Tóra Højgaard. Hósdagin 
var Annika Olsen, borgarstjóri, og takkaði Kristinu og ynskti 
Tóru vælkomnari í starvið


